
Analyse

Confirmation de différents biens de I’ abbaye du Mont-Saint-Michel octroyée a I’ abbé Robert de Torigni par
Etienne, évéque de Rennes.

Tableau delatradition
Editions principales

a. Delide Léopoald, Chronique de Robert de Torigni, abbé du Mont-Saint-Michel : suivie de divers opuscules
historiques de cet auteur et de plusieurs religieux de la méme abbaye, le tout publié d aprés les manuscrits
originaux, Rouen, Le Brument, 1872-1873, 2 val., t. 2, « Lettres, chartes et piéces diverses de |’ administration de
Robert de Torigni », n° XII, p. 271-272.

Texte établi d'aprésa

Stephanus, Dei patientia Redonensis ecclesie humilis minister, Roberto, venerabili abbati Sancti Michaelis de
Periculo maris, et successoribus suis ibidem regulariter substituendis in perpetuum. Pontificalis officii debitum
nos multipliciter admonet et invitat ut justis religiosorum virorum petitionibus aurem benivolam commodare
et augmentationi ecclesiarum propensius operam dare debeamus. Eapropter, dilecte in Domino frater Roberte,
fervorem caritatis et odorem religionis que in ecclesia tua Deo operante teque viget ministrante odorantes,
devotionem quogue quam erga ecclesiam Beati Petri Redonensis et nos habere dinosceris attendentes, ecclesiam
Ville Amois cum pertinentiis suis, et ecclesiam de Polleio cum pertinentiis suis, et cetera beneficia tam mundana
guam ecclesiastica que in episcopatu nostro in presentiarum nosceris rationabiliter possidere, aut in futurum tu et
successores tui largitione fidelium vel quoguo modo juste et canonice, prestante Domino, poteritis adipisci, salvo
jure episcopali et Redonensis ecclesie, auctoritate beati Petri et nostra, volente et concedente Radulfo archidiacono,
ecclesie Beati Michaelis de Periculo maris confirmamus et presentis sigilli patrocinio communimus. Nulli ergo
omnino de cetero fas sit hanc paginam nostre confirmationis ausu temeritatisinfringere vel ei aliquatenus contraire.
Si quis autem huic nostre confirmationi temere contraire attemptaverit, iram Dei incurrat et anathematis sententia
feriatur. Facta est hec confirmatio apud Vitreium, in camera monachorum Sancte Crucis, anno ab incarnatione
Domini M C LXIIII, 1l kalendas Octobris, audientibus istis et videntibus : Radulfo archidiacono, Elia cantore,
Eveno capellano nostro, Johanne decano Vitreiens, Philippo de Polle, Andrea capellano Sancte Crucis, Engeberto
monacho Majoris Monasterii, Juhello de Sancto Leonardo.

